Татарстан  Республикасы

Кайбыч муниципаль районы

Кошман авыл җирлеге Советының һәм башкарма комитетының 2016 нче елда эшләнгән эшенә отчеты һәм алда торган бурычлар.

Хөрмәтле җыелышта катнашучылар һәм килгән кунаклар!

            Узган елның 20 нче гыйнварында  үткән  отчет җыелышында түбәндәге эшләр беркетмәгә язылып, 2016 елга район башлыгының контролендә торучы эш  планына кертелгән иде:

1.Кошман мәдәният йортына капиталь ремонт ясауны 2018 ел планына кертү;

2.Мәдәният йортына яңа бильярд алу;

3. Тукай һәм Мәктәп урамнарына  каты өслекле юл салу,Мәктәп урамына һәм Үзәк урамда мәдәният йортына кадәр асфальт юлга ремонт ясау ;

4.Озерная урамында төзелгән яңа йортларга газ үткәрү;

5.Дәүләт торак фонды аркылы ятим балаларны тораклы  итү программасы буенча бер квартиралы йорт төзү;
Әлеге эшләрдән тыш ,әлбәттә,безнең алда халыктан җыелган үзара салым акчасына һәм бу акчага кушылып республикадан бирелгән субсидия акчасына планлаштырылган эшләрне тулысынча башкару бурычы куелган иде.        

      Мин үз чыгышымда 2016 елда планга кертелгән эшләрнең нинди күләмдә үтәлешенә  анализ ясарга   һәм 2017 елга алда торган бурычлар белән таныштырырга телим .

АВЫЛ  ҖИРЛЕГЕ  БЮДЖЕТЫ

     2016 елда авыл жирлеге  башкарма комитеты бюджетының керем өлешенең планы 3 млн. 191 мең  110 сум булса, үтәлеш 3млн 311 мең 506 сумны тәшкил итте .Бу суммага халыктан җыелган 313500сум үзара салым акчасы һәм  бергә дүрт исәбе белән дәүләттән бирелгән 1 254000  субсидия акчасы да кушылган.Чыгым өлешенең  үтәлеше 3 млн 203мең 84 сумны тәшкил итте.   Бюджетта каралган акча урынлы файдаланылды. Ел башына счетта 120000 сум акча исәпләнә.
	 Исполнение доходов и расходов по                                  Кушманскому СП за 2016 год                             
 

	 
	   Годовой план
	Уточненный план
	  Исполнение      
	     %

	Земельный налог
	230000
	
	285472,15
	124%

	Налог на имущество
	79000
	
	78420,15
	99%

	Подоходный   налог
	64000
	
	73007,70
	114%

	Доход от сдачи в аренду имущества
	5000
	
	4507,28
	90%



	Единый с\налог
	0
	
	18122,21
	100%

	Госпошлина за совершение

нотариальных действий
	2000
	
	800
	40%

	От платных услуг
	318933,33
	
	361000
	113%

	Штраф
	2000
	
	0
	0%

	Прочие неналоговые доходы

(самообложение)
	313500
	
	313500
	100%

	Всего собственный    доход


	1 014433,33
	
	1 134829,79
	111 %

	Безвозмездные     поступления
	2 176676,90
	
	2 176676,90
	

	Доходы
	3 191110,23
	
	3 311506,69
	103 %

	Расходы
	
	
	3 203084,36
	100%


Авыл җирлеге башкарма комитетынын бюджеты республикадан бирелүче дотация өлешеннән тыш үзебездән жыелган салымнар һәм керемнәр  исәбенә тулыландырыла.Ул бюджет суммасының 34% ын  тәшкил итә.Аның планы  1 млн  014 мең 433сум  булса,үтәлеш 1 млн  134 мең 829сум  ,ягъни  111 % булды.Монда 313500 сум үзара салым акчасы һәм 361000сум су өчен җыелган акчалар да кушыла.
            2016  елда 78 420 сум физик затлар мөлкәтенә салым (үтәлеш 99 % ) , 285 472  сум җиргә салым җыелды (үтәлеш124%).     Шушы җирлектә урнашкан учреждениеләрдә, агрофирма составында һәм шәхси кибетләрдә эшләүчеләрдән тотылган физик затлар кеременә салымның 4 % проценты авыл җирлегенә күчә. Аның үтәлеше  73007 сум,  114 %  булды. Авыл җирлеге бюджетының нигезен тәэмин итүче жир һәм милек салымнары, пай җирләренә салым,   авырлык белән жыела . Халыкны Кайбычка йөртмәс өчен салымнарны үзебез җыеп банкка яки почта бүлегенә тапшырабыз.Салым җыю вакыты тәмамланганчы  без  күп өлешен җыя алдык.Төрле сәбәпләр белән түли алмаучылар калды һәм алар недоимка исемлегенә кереп утырдылар.Исемлектә риэлторлар аркылы гына йорт-җирне сатып алганнан соң,бөтенләй күзгә күренмәүче милек хуҗаларының булуы бурычларны      җыеп бетерү  эшенә комачаулык ясый. 

ЙОРТ ҺӘМ ҖИРНЕ ТЕРКӘҮ

    Кошман авыл җирлеге составына Кошман авылы һәм Урсак урманчылыгы  поселогы керә.       Авыл җирлеге  территориясендә 307 йорт исәптә тора, шуларның 228 ендә  кеше яши, 79 ын  дача булып торучы һәм  буш йортлар тәшкил итә.  2016 елда гомүми мәйданнары 311 кв.м. булган 2 яңа йорт : Насрутдинов Илсур һәм Сагдиев Фирнатлар йорты исәпкә куелды.Шунысы куанычлы,авылда ел саен матур яңа төзелгән йортлар саны арта.Май чүлмәге тышыннан билгеле дигәндәй, авылыбыздагы төзек һәм матур йортлар биредә тырыш, уңган халык яшәвен раслап тора.
       ”Авылда яшәүче яшь гаиләләрнең һәм яшь белгечләрнең торак шартларын яхшырту”программасы буенча  чиратта торучы гаиләләр саны шактый булса да,узган ел  берсенә дә субсидия бирелмәде. Шуңа карамастан, отчет елында Рөстәм һәм Миләүшә Назмутдиновлар,Илнар һәм Гөлназ Нафиковлар,Фаил һәм Алинә Сиразиевлар яңа йортка нигез салып, төзелешне менә шундый дәрәҗәгә җиткереп куя алдылар.Якын киләчәктә бу йортлар төзелеп бетеп , өй туйлары гөрләсен дигән теләктә калабыз.      
Бүгенге көндә исәптә торучы 309 йортның 280 е шәхси йорт булып санала,калганнары  лесхоз һәм колхоз квартиралары. Яңа төзелгән йортлар үзвакытында теркәлү уза,җир участогына рөхсәт алмыйча төзелеш башлау очраклары юк. Йорт һәм җир хуҗасы вафат булганнан соң 6 ай булганчы ук нотариуста варислык буенча гариза бирергә кирәклеген туганнарына аңлатабыз,һәр кеше үзвакытында бу эшне башкарырга тырыша. Теркәлү эше бер тәртипкә куелды дип әйтергә була. 

       6 кеше кырда утырта торган бәрәңге  җирләрен арендага алып,бу җир өчен тиешле салымны түләп , җирдән законлы  куллана башладылар.Кыр җирләреннән файдаланучы калган кешеләргә  дә бу эшне башкарырга кирәк.Беренчедән,бу кешеләр салым түләми,икенчедән ,гариза язып җир сораган башка кешеләргә бу кишәрлекләр бирелеп,алар җирсез калырга мөмкин. Шулай ук  хуҗалары үлү сәбәпле, варисларына теркәлмәгән яки кырыйда яшәп пай җирләре турында оныткан, үзвакытында теркәлү узмыйча калган 30 пай җире хуҗаларының  материаллары  судта каралды.Пай җирләрен теркәргә теләге булганнарга судта каршы килмәделәр,17 кеше бу эшне башкарды ,13 кеше  баш тартты.Суд карары белән бу җирләр безгә бирелде һәм без аларга теркәү уздырдык.    Теләгән кеше аукцион аркылы   бу җирләрне  арендага ала ала.

      АВЫЛ  ҖИРЛЕГЕНДӘ ШӘХСИ ХУҖАЛЫКЛАР

       Бүгенге көндә  авыл җирлегендә шәхси хуҗалыкларны үстерү һәм бу юнәлештә  халыкның активлыгын арттыру - иң мөһим  бурычларның берсе булып тора . Бу эш район буенча да якын елларга төп үсеш юлы итеп билгеләнде.Шәхси хуҗалыклар авылда яшәүчеләрнең таяныч ноктасы булып санала .Авыл халкы  гомер-гомергә терлек асраган, Безнең җирлектә дә тырышып хезмәт итеп, керем алырга теләүчеләр  бихисап.Бу беренчедән,гаилә бюджетын тулыландыра, эшсезлектән коткара,мондый тырыш гаиләләрдә балалар да кая барып сугылырга белмичә аптырап йөрми,киресенчә, хезмәт чыныгуы алып үсә. Буа  районында Татарстан республикасының авыл хуҗалыгы һәм азык-төлек министры Марат Әхмәтов катнашында авылда яшәүчеләрнең эш активлыгын үстерү буенча узган зона киңәшмәсендә авыл җирлеге башлыклары алдында терлек санын киметмәү бурычы куелды. Моның өчен тиешле шартлар һәм хезмәт кешесенә уңай мөнәсәбәт тудырылуы шарт. 
         Авылда яшәүчеләрнең тормыш-көнкүрешен тагын да яхшыртуга хөкүмәт дәрәҗәсендә зур игътибар бирелүе  бер дә гаҗәп түгел.Чөнки авыл- ил терәге.  Ярдәм итүнең  иң нәтиҗәле формасы - авыл халкына субсидияләнгән кредитлар бирү. Агымдагы елда шундый кредитны  14 хуҗалык  3 млн  298 мең   сум күләмендә, 2006 елдан башлап 309 хуҗалык 60 млн 940 мен сум күләмендә алдылар. Авыл җирлегендә 61 миллионлык  эш башкарылган,уйлап карасак,бу бик зур сумма. Кредит акчасына  төрле авыл хуҗалыгы техникасы  алынган,  терлек тораклары эшләнгән яки аларга реконструкция үткәрелгән. Авыл җирлегендә бүгенге көндә 17 йөк машинасы, 161 җиңел машина , 21 трактор,  28 мотоблок бар. Программа хуҗалыкны үстерергә, ныгытырга мөмкинлек бирә.

	
	Татфондбанк
	Ак Барс банк
	Сбербанк
	Россель
Хозбанк
	Барлыгы

	2016 елда
	8/1млн 868
	5/960
	1/470
	0

	14/3млн
298000

	2006 елдан башлап
	98/21млн 225000
	113/22млн 800000
	90/15млн

335000
	8/1млн580000
	309/

60млн 940000


АВЫЛ   ҖИРЛЕГЕНДӘ  БУЛГАН ТЕХНИКА  САНЫ

	
	2013
	2014
	2015
	2
2016

	Тракторлар
	18
	20
	20
	21

	Җинел машиналар
	124
	128
	149
	161

	Йөк машиналары
	22
	22
	22
	17

	 Мотоблоклар
	6
	8
	10
	28


                Дәүләттән төрле программалар һәм грантлар рәвешендә бирелүче ярдәмнән һәркем файдалана ала. Хөкүмәт ярдәменең максаты - савым сыерларының баш санын , терлекчелек продукциясе җитештерүне арттыру,гаиләләргә акча эшләү мөмкинлеге тудыру ,халыкны эшле итү.
           Алдагы елда ике гаилә: Рөстәм һәм Гөлнара Бургановлар, Фоат һәм Айгөл Хәмидуллиннар сөтчелек юнәлешендәге мини-ферма яки терлекләргә сарай төзү өчен күрсәтелүче ярдәм- 200000 сум субсидия алганнар иде. Бу ике гаиләдә бүгенге көндә 12 баш сыер исәпләнә.         

            Авылда халык нигездә авыл хуҗалыгы продукциясен җитештереп көн күрә. 2016 елда шәхси хуҗалыклардан сатылучы продукция күләменең исәбен алып, һәр айга анализ ясалды. 12 айга бер хуҗалыкка уртача керем 84939(узган ел 75781) сум   тәшкил итте. Монын нигезендә ит, сөт, бал, бәрәңге сатудан алынган һәм халыкка техника белән хезмәт күрсәтүдән  кергән керем ята. Бу район буенча ин зур күрсәткечләрнең берсе һәм халыкның яшәү дәрәҗәсен күрсәтә торган сан.   Авыл җирлегендә 22 хуҗалыкта 325 умарта оялары исәпләнә. Бал җитештерүчеләр белән беррәттән яшелчә,бәрәңгедән зур уңыш алучы хуҗалыклар да бар.
ШӘХСИ   ХУҖАЛЫКЛАРДА  ТЕРЛЕКНЕҢ   БАШ  САНЫ
	
	01.01.2014
	01.01.2015
	01.01.2016
	01.01.2017

	Мөгезле эре терлек
	316
	325
	
	394

	Шул исәптә сыерлар
	115
	119
	115
	123

	Дуңгызлар
	0
	0
	0
	0

	сарыклар
	421
	428
	446
	458

	Кәҗәләр
	3
	6
	17
	20

	Атлар
	15
	10
	12
	17

	Кош-корт
	2860
	3286
	3310
	3285

	Умарта оялары
	345
	316
	320
	325

	куяннар
	19
	20
	25
	27


Авыл җирлегендә 123 баш савым сыеры исәптә. Хуҗалыктан сөтне ике шәхси эшмәкәр җыя.Сыер хуҗаларының өчтән икесе ,48 кеше , сөтне Камалиева Әминәгә  , 16 кеше   ООО “Молторг” исеме астында теркәлгән сөт җыючы эшмәкәр Степанидин Сергей Николаевичка тапшыра. Сөт акчасының вакытында түләнүе,аның югары бәядән кабул ителүе,бу өлкәдә тәртип булу мөһим.Бүгенге көнгә Камалиева Әминә сөт тапшыручыларга  ноябрь  аеның беренче 15 көненә 20 сум белән     исәп-хисап ясаса,  Молторг 21 сум  белән  декабрь аеның 15 көненә  исәп-хисап ясады ,калган 15 көнгә дә сөткә шул бәя түләнәчәк.   Бернинди чикләүләр юк, халык кемгә тели, сөтен шул сөт җыючыга тапшыра. Ике сөт җыючы,икесе дә көн саен килә, аерма бәяләрнең төрле булуында һәм срокларда.Ләкин күпчелек халык ни өчендер  үзенең тир түгеп җитештергән продукциясен ,сөткә акчаны  ике айга соңарып һәм түбәнрәк бәядән бирүче Камалиевага тапшыра. Күптөрле мәшәкатьләр һәм чыгымнар белән  асраган сыерның сөтен  югарырак бәягә сатып , зуррак табыш китерү отышлырак түгеме икән?Моның өчен сайлау мөмкинлеге барлыгын истән чыгармыйк.
Отчет чорынын 12 аенда 360,5 ц, (узган елга караганда 25 центнерга кимрәк (385,6) )сөт сатылып,сыер хуҗаларына 6 млн 116 мең сум  акча керде. 
       Дәүләт зур хезмәт куеп, ит һәм сөт җитештерүче авыл кешесенә ярдәм күрсәтергә тырыша. Авыл кешесенең авыр хезмәтен җиңеләйтү,терлекчелек тармагы үсешенә ярдәм итү буенча төрле чаралар күрелә.Татарстанда шәхси ярдәмче хуҗалык тотучыларга чыгымнар өлешен каплауга субсидияләр бирү программалары тормышка ашырыла.
        Отчет елында  1 баш сыерга 3000 сум исәбеннән ,123 баш сыерга барлыгы 369000  сум,16 баш кәҗәгә 1000 сум исәбеннән 16000 сум субсидия бирелде.Җәйге чорда җитештерелгән продукциягә тиешле бәя булмаган чорда  субсидия бирелү җитәкчеләребезнең авылга булган игътибарына тагын бер мисал.Аның максаты - авылда малларның баш санын киметмәү, шәхси ярдәмче хуҗалыкларны үстерүгә этәргеч бирү.    Алдагы елның 1 январе белән чагыштырганда мөгезле эре терлекнең артуы, шул исәптән сыерларның баш саны саклануы күзәтелә.        Шул ук вакытта авыл җирлегендә  3-4, хәтта 7 баш сыер асраучы  хуҗалыкларыбыз бар : Бүгенге көндә  Рөстәм һәм Гөлнара Бургановлар - 7 баш,  Фоат һәм Айгөл Хәмидуллиннар-5 баш, Гөлфия һәм Илшат Әхмәтшиннар ,Светлана һәм Марс Сәмигуллиннар- 4 баш , Илсур һәм Ләйсән Хәмидуллиннар, Илнар һәм Гөлназ Нафиковлар ,Рүзилә һәм Илшат Шәрәфиевлар , Минзилә Шигапова ,Урсак урманчылыгында Айрат абый һәм Рушания апа Адиятуллиннар 3 әр баш сыер асрыйлар.Алар белән рәттән 2 сыер асрап күп кенә сөт тапшыручы 20 хуҗалык бар.   
             Отчет елында беренче тапкыр ат асраучыларга да ярдәмнең бу төре күрсәтелде:  өч яшьтән зуррак бия асраучы 11 хуҗалык  атларына азык алу өчен 3000 сум исәбеннән субсидия  алдылар.Шулай ук ветеринар хезмәт күрсәткән өчен түләнгән 500 сумның 300 сумы субсидия рәвешендә кире кайтарылды.Документ җыеп тапшырган 53 сыер хуҗасына15900 сум акча бирелде.Сабантуенда 3 һәм аннан да күбрәк сыер асраучыларга савым аппаратлары тапшырылды.Безнең җирлектән бу муниципаль программада Самигуллина Светлана   катнашты,аңа савым аппараты бирелде.Моның өчен авыл җирлеге бюджетыннан 9500 сум акча күчерелде.Шулай ук 7800 сум республикадан субсидия бирелде.Алган субсидияләрне максатчан куллану мөһим икәнлеген искә төшерү урынлы дип саныйм.Таналар,савым сыерлары,кәҗә һәм атлар өчен акча алучылар мал-туарын бер ел дәвамында асрарга бурычлы.Аларны саткан очракта субсидияне дәүләткә кире кайтарырга туры киләчәк.Терлекнең авырып китүе яки үлеме белешмә булган очракта  искәрмә булырга мөмкин.
                 Көтүләрне чыгарыр алдыннан җыйган җыелышларга халык бик аз килә. Аннары билгеләнгән кеше яисә җыела торган акча белән килешмәүчеләр табыла.Мин сездән , бөтен авыл халкына бәйле булган мондый эшләрдә активрак    булуыгызны сорыйм.  Ике көтүгә дә агрофирмадан сорап  Малалла  фермасыннан үгезләр алып кайттык.  Үгез караган өчен Түбән Кошманда Ахметшин Илшатка,  бер баш сыерга 400 сум исәбеннән 13050 сум, Югары Кошманда Сабиров Хәсәнгә 15930 сум акча җыеп бирдек.  Көтү чиратын оештырып әйтеп йөрүче Фатыхова Мәдинә апа белән  Ногманова Роза апа килешү нигезендә бер чиратка 350 сум исәбеннән  акчаны үзләре җыйды. Аларга сезнең тарафтан бик күп сүз ишетергә туры килә.  Шул эшне үзе башкарган кеше генә аның авырлыгын аңлый.Берегезнең дә үгез куалап йөрисе дә, йорт саен көтү чираты әйтеп йөрисегез дә килми. 
Сүзне тыңлап, башкарган эшләре өчен мин аларга халык исеменнән  рәхмәт әйтәм . Алга таба да бу эшкә алынырлар дип ышанам.                      

      Авылда 433  җир пае хуҗаларының 82 се җир пайларын “Садриев” КФХ сына, 316 ы 1 нче номерлы “Ак Барс Кайбыч” агрофирмасына  арендага бирделәр.Агрофирма тарафыннан җир пайлары  өчен 2016 елда 481775 сумлык 45,35 тонна бодай;  5,85 тонна арпа, 5 тонна печән бирелде;Агрофирманың пай хуҗаларына 176 685 сумлык бурычы бар.

            “Садриев” КФХ сында пай җирләре булучыларга  тулысынча печән һәм икмәк белән 198900 сумлык исәп-хисап ясалды .
     Безнең узган җыелышта агрофирма белән пай җире хуҗалары арасында  килешү төзергә кирәклеге һәм пай җирләренә түләүне арттыру турында сүз булган иде. Бу турыда агрофирма вәкиле үзе җавап бирер дип уйлыйм.
АВЫЛ ҖИРЛЕГЕНДӘ ЯШӘҮЧЕЛӘРНЕҢ ШӨГЫЛЕ

  Кошман авыл җирлегендә бүгенге көндә 820 кеше яши, шуларның 765 е Кошман авылында, 55 е Урсак урманчылыгы поселогында  гомер кичерә.  Алдагы ел белән чагыштырганда кеше саны 6 га артты. 820 кешенең 227 се картлык буенча пенсия яшендә, 32 инвалид, авыл хуҗалыгында эшләүчеләр 24 кеше, бюджет өлкәсендә-93 кеше,төрле оешмаларда эшләүчеләр 59 кеше, районнан кырыйга китеп эшләүчеләр- 95 кеше, эшмәкәрләр һәм аларда килешү белән эшләүчеләр- 33 кеше, крестьян-фермерлык хуҗалыгын төзүче 2 кеше, урман хуҗалыгында 8 кеше эшли .Шул ук вакытта  (узган ел бу сан 11 иде) беркайда да эшләмәүче 17 кеше бар.Алар арасына пенсия фонды аркылы 1200 сумга 80 яшьтән узган кешеләрне карарга теркәлүчеләр кермәгән.
     Халыкка хезмәт күрсәтүче түбәндәге учрежденияләр исәпләнә:

1.Кошман төп белем бирү мәктәбе

2.Балалар бакчасы

3.Китапханә

4.Фельдшер-акушерлык пункты

5.Мәдәният йорты

6.Почта бүлекчәсе
Кошман филиалы   ”Ак Барс Холдинг” составында булган  1 нче номерлы “Ак Барс Кайбыч”агрофирмасы составына керә. Кырларыбыз буш ятмый,элек ай буена сузылган эшләр хәзер ике-өч көн өчендә башкарыла. Фермада эшләүчеләр өчен уңай шартлар тудырылды.Шулай ук авыл җирлеге депутаты Марат Садриев та крестьян-фермерлык хуҗалыгы оештырып ,кешеләргә эш урыннары булдырып,уңышлы  гына эшен алып бара. Авыл җирлегендә эшкә иренмәгән кешегә эшләргә эш бар .            

      Бүгенге көндә авылда үз эшен булдырып,матур итеп яшәүчеләр шактый. Агач эше, кирпеч салу эше, тимер ябыштыру эше булмасын-авыл җирлегендә шуларны матур итеп эшли белүче ир-атларыбызны  тирә-як авылларда да көтеп алалар.Авылдагы берсеннән-берсе матур йортлар,койма-рәшәткәләр үзебезнең егетләр кулы белән эшләнә. Авылда шәхси экскаваторы,бульдозеры,бәрәңге утырту, алу җайланмалары булган трактор хуҗалары бар.Ел  дәвамында авыл җирлегендә алар шактый хезмәт күрсәтәләр.
СУ БЕЛӘН ТӘЭМИН ИТЕЛЕШ

       Авыл җирлегендә 11,2 км суүткәргеч, 4 башнялы скважина , 2 каптаж исәпләнә. Эссе көннәр вакытында авылларда халыкны су белән тәэмин итү буенча эзеклекләр килеп чыгуны санамаганда ел дәвамында су буенча проблема юк дип әйтерлек. Башняларның икесен : чишмә суына тоташтырылып мәктәп янына куелганын һәм Кече Кошманда урнашканын су җитмәгән чакта гына кулланабыз. Ул нигездә, яшелчәләргә су сибү таләп ителгән вакытта күзәтелә. Аскы урамнарда яшәүчеләр  бакчага  сиптереп, артык сарыф иткәнлектән,су югарыда урнашканнарга барып житә алмый. Бакча сезоны тәмамлангач яки яңгырлардан соң,проблема үзеннән-үзе хәл ителә.Сентябрь башыннан бирле Кече Кошманда яшәүчеләр кизләү суы   гына эчә,башняны куйганыбыз юк.Шулай да  Кече Кошманда  башня проблемасы хәл ителәсе мәсьәлә булып тора.Финанслар белән бәйле рәвештә, яңа башня урнаштыру мөмкин булмады. Альберт Илгизәрович!  Кече Кошман өчен яңа башня куюны “ Чиста су”  программасына  кертү мөмкин булмасмы икән?Чөнки монда черек башняны алыштыру гына түгел,суның куллану өчен яраксыз булуы төп мәсьәлә булып тора.
  Җир астыннан узучы су трубалары һәм краннар искерү сәбәпле, ел дәвамында  җирдән трубалар  тишелеп су бәреп чыгу очраклары куп. Отчет елында 6 җирдә су бәреп чыккан суүткәргеч трубаларны  ремонтладык. Узган җыелышта кырда урнашкан чишмә суына куелган каптажга язгы сулар керә дигән сорау булган иде.Мин үз чиратымда бу мәсьәлә белән  үз вакытында бу эшне башкарган “Азамат” җитәкчесе Габделхак Хәевичка ,аның урынбасары Айдарга  мөрәҗәгать иттем.Габделхак Хәевич  анда кар сулары берничек керергә тиеш түгел, бу эшне изучать итәм ,бер чарасын күрербез диде.
   Электр һәм газ кебек ук, судан кулланган өчен дә түләү бар.Ул норматив тарифлар нигезендә йорттагы яшәүче кеше санына , суның кайдан алынуына карап, терлек,мунча, 4 айга бакчага су сипкән өчен исәпләнә.Льготалы категориягә кергән гражданнар үзләренә тиешле бәянең яртысын түли.  2016 нче елда судан кулланган өчен халыктан 361000,30сум  (узган ел327322,07  сум) күләмендә акча  җыелды һәм авыл җирлеге башкарма комитетының счетына кертелеп  барды .
2016  елга су өчен җыелган акча

	Айлар
	Кошман
	Урсак урманчылыгы
	Барлыгы

	Январь
	26125,46
	944,30
	27069,76

	Февраль
	26159,32
	944,30
	27103,62

	Март
	26159,32
	1039,01
	27198,33

	Апрель
	26166,63
	1039,01
	27205,64

	Май
	33532,76
	1409,01
	34941,77

	Июнь
	33857,02
	1409,01
	35266,03

	Июль
	33996,11
	1427,32
	35323,43

	Август
	33996,89
	1427,32
	35424,21

	Сентябрь
	26578,71
	1052,32
	27631,03

	Октябрь
	26578,71
	       1052,32
	27631,03

	Ноябрь
	26583,92
	       1052,32
	27636,24

	Декабрь
	27516,89
	       1052,32
	28569,21

	
	347151,74
	13848,56
	361000,30


Ел дәвамында су өчен җыелган акча  түбәндәгечә кулланылды:

        1. Су суыртучы өч хезмәткәргә  түләү өчен салымнары белән берлектә 46 872,00сум акча күчерелде; 

2. Башняларга су кудыру өчен  кулланган электр энергиясе өчен  235 144,33 сум күчерелде; Күргәнегезчә,су өчен җыелган акчаның 65 % ы башняларга су кудыру өчен  кулланган электр энергиясенә китеп бара;
3.  Тишелгән суүткәргеч трубаларны ремонтлау  өчен 35555 сум акча кулланылды,бу сумманың 18355 е мәктәп территорисендә  тишелгән суүткәргеч трубаны ремонтлаган    торак-коммуналь хуҗалыкка күчерелде;
4. 1362 сум су өчен салым күчерелде;
2016  елга су өчен җыелган акчаның  чыгымы.
	Җыелган су акчасының күләме
	Эшнең төре
	Тотылган су акчасының күләме

	
	Су суыртучы өч хезмәткәргә  хезмәт хакы;
	46872,00

	
	Башняларга су кудыру өчен  кулланган электр энергиясе өчен түләү;
	235144,33

	
	Суүткәргеч трубаларны ремонтлау
	35555,00

	
	Су өчен салым күчерү.
	1362,00

	361000,30
	
	318933,33


ЮЛЛАР ЧЕЛТӘРЕ
              Авыл җирлеге җитәкчелеге эшчәнлегенең төп максаты – халыкның тормыш муллыгын үстерү, социаль-көнкүреш шартларын яхшырту,барлык ихтыяҗларын канәгатьләндерү өчен тиешле шартлар тудыру. Җирлекне үстерү һәм халыкның яшәү сыйфатын яхшыртуга юнәлдерелгән  республика программалары безнең җирлектә дә уңышлы тормышка ашырыла.    Юлларны төзекләндерү проблемасының елдан-ел уңышлы хәл ителә баруы-моның ачык мисалы.Юл- авыл яшәеше өчен иң мөһим инфраструктура  челтәрләренең берсе. Авыл җирлегендәге юлларның гомуми  озынлыгы 7,57   км тәшкил итә.Шуларның Кошманда 1км ына   асфальт  һәм 4 км 461 метрына   таш җәелгән,урманчылыкта 850 метр юлга таш җәелгән . Отчет елында   Тукай һәм Мәктәп урамнарына  каты өслекле юл салу,Мәктәп урамына һәм Үзәк урамда мәдәният йортына кадәр асфальт юлга ремонт ясау планга кертелгән иде.

        Тукай  урамына     350 метр озынлыктагы каты өслекле юл ясарга 1 млн 400 мең  сум, 2271 кв.м асфальт юлга ремонт ясау 1 млн 490 мең  сум республика бюджетыннан финансланды. Язгы һәм көзге пычракларда йөреп булмаслык   Тукай урамында  яшәүчеләрнең шатлыгы да,рәхмәте дә бик зур. Кече Кошманнан мәктәпкә һәм балалар бакчасына йөрүчеләргә дә юл күпкә якынайды.2017 ел планына исә щебень һәм комнан 330 метр  озынлыкта отчет елында эшләнә алмыйча калган Мәктәп урамы керә.Катырак яңгыр яуса,бу урамга шулай ук машина белән кереп булмый. Моңа өстәп  мәктәп капкасыннан башлап 98 м юл ,мәктәп алды мәйданына  452 кв.м.асфальт юлга ремонт ясау карала.Бу эшләр өчен  2 млн  108 мең сум акча  республика бюджетыннан финансланачак . Иң мөһиме: авыл җирлегендә елдан-ел каты өслекле авыл юллары саны, озынлыгы арта. Безнең җирлектә каты өслекле юл  булмаган урамнар исемлегендә 500 метр Чишмәле  урамының калган өлеше ,120 метр Сәгыйди урамының юлсыз өлеше, бу урамда шулай ук шунда   яшәүчеләрнең үз көчләре белән салынган, бик үк яхшы хәлдә булмаган  480 метр юл  ,  400 м    Заречная урамы һәм  Насрутдинов Айдар яши торган әлегә бер йортлы урамга 300 юл саласы кала.1яки 2 елдан  начар юллар проблемасы хәл ителеп бетәр  дип уйлыйм. Әлбәттә, шундый зур финанс чыгымнары тотылып төзелгән юлларны саклау уртак бурычыбыз,яз-көз айларында шуны истән чыгармасак иде.Яңа юл салынган Тукай урамында күп кеше йортларына борылып керү өчен труба куеп калдырып юл ясады,трубаларны карап,чистартып торуны сорыйм,чөнки бу урамнан язгы сулар бик көчле ага.
ЭЛЕКТР БЕЛӘН ТӘЭМИН ИТЕЛЕШ
         Республикада  социаль проект-авыл урамнарын яктырткыч лампалар белән тәэмин итү программасы эшли . 2016 елда программа нигезендә Кече Кошманда  урам яктырту системасы яңартылды,25 энергия саклагыч яктырткыч урнаштырылды. Смета нигезендә бу эш өчен 325000 мен сум  республика бюджетыннан финансланды.     Багана башындагы янган утларга тотылган электр энергиясе  өчен     авыл жирлеге бюджетыннан түләнә. Отчет елында урамнарны яктырту өчен 21216  квт электр энергиясе сарыф ителгән,узган елга караганда 4821 квт ка кимрәк. моның өчен 146307,60 сум акча күчерелде.Экономиянең беренче сәбәбе  таймерлар тору хисабына булса, чөнки таймерларны сәгать режимында ,көннең кыскару һәм озынаю халәтенә карап  күчереп торабыз ә төнге  12 дән иртәнге 4 кә кадәр утлар бөтенләй сүнеп тора ,икенчедән энергия саклагыч яктырткычлар урнаштырылу . Кече Кошманда июль аенда урнаштырылган бу яктырткычлар алты айга 2460 квт электр энергиясен  экономияләргә мөмкинлек бирде.Ел дәвамында   янган лампочкаларны һәм патроннарны алыштыруны оештырдык,чөнки лампочкалар бик тиз янып сафтан чыга. 
          2018  ел программасына 42 лампочка белән авылның югары өлеше дә кереп , энергия саклагыч яктырткычлар куелса, яхшы булыр иде.  

ГАЗ БЕЛӘН ТӘЭМИН ИТЕЛЕШ
Кошманда 221 йортка газ кергән, ягъни  86 %, урманчылыкта 7 йорт газдан куллана ,бу 16%. ны тәшкил итә. Газ буенча эзеклеклэр килеп туганы юк .Слесарь Хайруллин Фәнис Фәрит улы үз эшенә җаваплы карый,аның эшенә беркемнән дә жалоба булганы юк.Күреп торганыгызча,авылда яңа йортлар төзелеп,яңа урамнар барлыкка килә. Яшь гаиләләр Шәфиев Альберт һәм Насретдинов Айдарлар  яши торган йортларга газ җибәрү планга кертелгән иде,  Яңа ел алдыннан аларның күптән көтелгән хыяллары тормышка ашты,28 декабрьдә алар яши торган йортлар зәңгәр ягулык белән җылытыла башлады.Урамнан Газ трубаларын сузу  эшләрен  “Азамат” ҖЧҖ башкарды.Бу йортларны газлы итү өчен елдан артык вакыт эчендә күп эшләр башкарылды.Хәзер газны тоташтырасы ничек авыр булганны шул эшне башкаручылар үзләре генә аңлый.Яшь балалары булган бу гаиләләргә шатлык бүләк итүчеләргә рәхмәт сүзләрен җиткерәм.
ЭЛЕКТ ҺӘМ ПОЧТА ЭЛЕМТӘСЕ
      Авыл җирлегендә кеше яши торган 228 йортның 146  сында  телефон бар,125  йортка интернет челтәре һәм 110 йортка кабельле телевидение тоташтырылган.Элемтәнең Кошман почта бүлегендә өч кеше: Хәмидуллина Люция Хәлил кызы , Вилданова Алсу Әфгалетдин кызы ,Сабирова Рушания Рафис кызы хезмәт күрсәтәләр.Урманчылыкта Фатыйхов Фәнис газета-журналларны Кайбычтан ташып хезмәт күрсәтә.Элемтәнең ике төре буенча эшнең торышын уңай дип бәяләргә була.”Кайбыч таңнары” дип аталучы район газетасына язылу кампаниясе шома гына бармый.Халыкны борчыган  яки кызыксындырган бөтен сорауга җавапны шуннан табып булса да,һәр йорт та бу газетага языла дип әйтеп булмый.2017 елның беренче яртыеллыгына безнең җирлектә 145 йорт  район газетасына язылган ,63,6 %. Кошманда 213 йортка 135 экземпляр 63,4 %, урманчылыкта 15  йортка 10 экземпляр ,66,6 %.

Кеше яши торган 83 йорт район газетасын алдырмый.

	Кайбыч таңнары
	2016 елның 1 яртыеллыгы 
	2017 елның 1 яртыеллыгы

	Кошман авылы
	131
61,5%


	135
63,4%

	Урсак урманчылыгы
	10
62,5%
	10          66,6%

	Барлыгы
	141
61,5%
	145
63,6%


	
	Кошман авылы
	Урсак урманчылыгы
	Барлыгы

	Телефон 
	139
	7
	146

	Интернет
	123
	2
	125

	Кабельле телевидение
	109
	1
	110


ТӨЗЕКЛӘНДЕРҮ  ҺӘМ  ҮЗАРА САЛЫМ
          Муниципаль берәмлекләр таянып эшли торган 131 Федераль Закон нигезендә Авыл җирлегенә бирелгән вакәләтләр күп булса да,финанслар белән җитәрлек дәрәҗәдә ныгытылмаган.    Төзекләндерү эшләре өчен авыл җирлеге бюджетында  акча каралмый. Шул ук вакытта барыбыз да авылларыбызның төзек һәм матур булуын телибез.Үзара салым җыю нәкъ менә шуңа юнәлдерелгән дә инде. Халыктан җыелган үзара салым акчасы авылларны төзекләндерергә ярдәм итә.Үзара салым җыюның максаты акчага гына кайтып калмый ,беренче чиратта,ул халыкны җирлекнең көнкүрешен яхшыртуга катнаштырырга,битараф мөнәсәбәтне юк итәргә этәргеч бирергә тиеш.
      Зур чыгымнар таләп ителгән эшләрне халык белән берлектә, референдум үткәрү нәтиҗәсендә җыелган үзара салым акчасына  эшләргә мөмкин икәненә без төшендек инде.Үзара салым яки самообложение- теге яисә бу конкрет эшне башкаруны ,ягъни муниципаль берәмлекне социаль яктан үстерүне күздә тота.2013 елда дөнья күргән карар нигезендә хәзер дәүләт халыктан җыелган акчага дүрт өлеш өстәмә акча бүлеп бирә.Икенче төрле әйткәндә,халыктан җыйган 500 сум  акчага дәүләт дүрт тапкыр 500 сумны  кушып бирә. Үзара салым акчасына башкарылучы эш төрләре авыл җирлеге Советы карары белән билгеләнә. 
       2016 елда үзара салым  җыю буенча референдум ике тапкыр :16 мартта һәм 20 нче ноябрьдә үткәрелде. 
 16 мартта узган референдумда исемлеккә кергән  627 кешенең 99,4 % ы катнашты һәм аларның 99,5% ы “әйе” дип тавыш бирде. Референдумда 4 кеше катнашмады,3 кеше каршы тавыш бирде. Җирлектә яшәүчеләрнең программаның әһәмиятле булуын аңлап анда актив катнашулары мактауга лаек.Исемлеккә кергән  627 кешедән 500 сум күләмендә ,барлыгы 313500 мең сум акчаны беренчеләрдән булып тулысынча җыеп бетереп , авыл Советының махсус счетына кертеп бетергәч, безгә  республикадан җыелган сумманы 4 тапкыр арттырып ,ягъни 1 млн 254 мең сум күләмендә субсидия бирелде. 
                2016 елда авыл җирлегендә барлыгы 1млн 567500 мең сум күләмендә үзара салым акчасына  планга кертелгән эшләр башкарылды: Һәр кеше акчаның туган авылны төзекләндерү өчен тотылганын күреп,белеп торды дип уйлыйм,чөнки июль аеннан башлап бүгенгәчә башкарылучы һәр эш сезнең күз алдында барды.

Мин сезнең алда һәр башкарылган эшкә аерым тукталып,анализ ясап үтәм. Республикадан субсидия кергәнче үк планга кертелгән эшләрне башлап җибәрдек: 12 төрле эшнең 7 сен башкару өчен авылдашыбыз Равил Җәләлиев булган “Заман”  ҖЧҖ белән килешү төзедек. Фамилияләрне кат-кат атамас өчен,беренче чиратта шушы җиде пункт эшне санап үтәм:
1. Әтрәч ягында урнашкан , хәзерге вакытта кулланылмый торган  зиратның   187,5 метр озынлыкта  тирә-ягы  профнастил рәшәткә белән әйләндереп алынды. Бу эш өчен аларга смета нигезендә 198000 сум үзара салым акчасы күчерелде.
2.Кошман кизләү-чишмәләргә бай авыл.Кече Кошман халкы куллана торган,тау астында урнашкан чишмә агачлар арасында калып , күренми дә башлаган иде.Чишмәнең тирә ягы агач-куаклардан чистартылды.Черегән агач улак урынына капрон трубадан улак куелды.Яңгырдан ышыклану өчен түбә,кер кую өчен өстәл,улак тирәсендәге басмалар барысы да кешегә уңайлылык тудыру өчен эшләнде.Кизләүгә җитәрәк су аркылы басма эшләнде.Шактый ерак урнашкан кизләүгә  чыгып йөрү өчен  елга аша җәяүлеләр чыга торган күпер төзекләндерелде. Күпергә төшә торган сукмак атлап булмаслык тар,уңайсыз иде.Анда киң итеп юл ясалды.Кизләү өчен генә түгел, күп кеше су аркылы гына чыгып, бу юлдан йөри.Бу эш өчен смета нигезендә 99000 сум акча күчерелде.
3.Көтүлек җирендәге”Ташлы кизләү” дип йөртелүче чишмә турында да җыелышларда еш кузгатыла иде.Бу кизләүнең чыганагын экскаватор белән казып,чистартып,бетон боҗралар утыртылды,су агу өчен труба куелып,буа буылды. Бу эш өчен смета нигезендә 60271,20 сум акча күчерелде
4.Тагын бер чишмә икенче яшьлеген кичерде.Монысы инде Кошманның Югары өлешендә. Клен агачлары арасында күренми башлаган кизләү бүген менә шундый хәлдә.Җырлый-җырлый суга барырга да,кер чайкарга да мөмкин монда хәзер.Ишелеп бара торган күпер урынына яңасы ясалды.Бу эшкә 84150 сум үзара салым акчасы тотылды.
5. Татарстан урамындагы кое ишелә башлап,яраксызга әйләнеп бара иде.Бүген аннан җиңел генә су алып була.Коега кул белән хәрәкәткә китерә торган насос куелды һәм 12 метр тирәнлектәге коедан суны алу тиз дә, уңайлы да.Кое өсте томаланып,брусчатка җәелде .Тирә-ягы төзекләндерелде,профастил рәшәткә белән әйләндереп алынды,түбә куелды. Бу эш өчен смета нигезендә 99000 сум акча күчерелде;Кое урамга ямь биреп тора.
6.Югары Кошманда халыкны су белән тәэмин итеп торучы төп башня санитар таләпләргә туры килерлек итеп ясалды. Скважина өстенә профнастилдан будка эшләнде, тирәсе бетон белән катырылды, суның күпме алынганын белү өчен счетчик куелды, электр баганасыннан будкага кадәр тимер баганалар утыртылып ,ут чыбыклары яңадан сузылды,автоматикасы яңадан эшләнде,чөнки алар бик тузган,эш өчен куркыныч тудыралар иде.Бу эш өчен 108900 сум акча күчерелде.
7. Урсак урманчылыгында су башнясы тирәсе шулай ук санитар таләпләргә туры килерлек итеп профнастил койма белән  әйләндереп алынды . 89100 сум акча смета нигезендә түләнде;
Санап кителгән эшләрне  үзебезнең авыл егетләре җиренә җиткереп башкарып чыктылар .Башкарган эшләре күңелне шатландырырлык.Коены Салахов Илдар Сабах улы эшләсә, калган алты эшне  Насретдинов Илдар Ризатдин улы белән  авыл җирлеге депутаты Насретдинов Айрат Ринат улы эшләделәр. Башкарган  хезмәтләре өчен бу егетләргә ,шулай ук  Заманның директоры Равил Гәрәфетдиновичка   авыл халкы исеменнән рәхмәт сүзләрен җиткерәм.
8. Алдагы елда  Олы  Кошман зиратының мәйданы  5840 кв.м. зурайту сәбәпле, куелган сумма җитәрлек булмады. 2016 елда җыелачак үзара салым акчасыннан күчерү шартына риза булып , подрядчик 1024 метр озынлыгында  зиратның  тирә-ягы  тулысынча тотып алып, 42 пролет ,яки 99120 сумлык эшне бурычка башкарган иде,бу эш өчен исәп-хисап ясалды;

9.Урамны яктыртучы утларны ремонтлау өчен 49500 сум куелган иде.Килешү төзелгән “Энергосервис” ҖЧҖ белән ел дәвамында яктырткычларны  ремонтлау,янган лампочкаларны алыштыру буенча эш алып барылды;Бу эш дәвам итә,гыйнвар аенда да 8 урында лампочкалар алыштырылды
10.Кирәк булган очракка дип су суыртучы насос алуны бер пункт итеп керткән идек. Чыннан да урманчылыкта насос сафтан чыгып,яңасын урнаштырырга туры килде.Эшне башкарган Кайбыч торак-коммуналь хуҗалыгына 60 000 сум узара салым акчасы күчерелде.
11. Экология министрлыгы санитар икеайлык вакытында очыш ясап төшереп киткәннән соң,Кече Кошманның чүп-чар  өемнәрен алдагы елда 2015 елның  үзара салым акчасына  чистартырга мәҗбүр булдык.Аның өчен Әтрәчтәге зират тирәсен эшләүне калдырып торып, шул эш өчен билгеләнгән  160000 мең сум үзара салым акчасына  тау-тау өелгән чүп-чарны чистартып ,полигонга ташырга туры килде.Ләкин бу сумма эшнең яртысына гына җитте,2016 елда янә 150000 мең сум акча Кече Кошманның авыл башын чүптән арындыру өчен тотылды.Ике елга 310000 сум акча . 

Чагыштырып карау өчен:2016 елда халыктан җыелган үзара салым акчасының күләме 313500 сум, без шул күләмдәге акчаны  чүп өемнәреннән арыну өчен сарыф иттек.
Шулай ук полигонның үзендә таралып яткан чүп-чарны бер урынга җыйдыру эшләре башкарылды.Бу эш килешү нигезендә Хикматуллин  Рөстәм оешмасы аркылы башкарылды.
12.   2016 елда башкарыласы  эшләрнең иң зурысы булып авылны икегә бүлеп агучы елгада буаны плотина рәвешендә ныгытып эшләү кергән иде.Эш өчен куелган 457875 сум акча бу эш өчен җитәрлек булмады,чөнки ул бернинди сметасыз,якынча гына куелган сумма иде.Подрядчик эшнең күләмен килеп санап караганнан соң Бу эшне тиешенчә башкарып чыгу өчен тагын 700000 сум кирәклеге ачыкланды.Бу очракта эшне берничек ярты юлда калдырып булмый иде, шуңа күрә эшнең бу пункты  2017 елда  үзара салым акчасына  башкарылачак эшләр исемлегенә янәдән керде.Сез инде бу турыда беләсез.Әлбәттә подрядчик Файзуллин Айрат һәм аның бригадасы эшне киләсе елга калдырмыйлар,бетергәнче эшлиләр.Чөнки аны берничек бүлеп калдырып булмый. Ә 700000 сум сумны без аларга бу елда күчереп бетерергә тиеш булабыз.
Эшнең үзенә килгәндә,авылдашларның күбесе аның ничек барганын күреп тора.Бик зур күләмле эш. Бригада эшне 28 ноябрьдә башлады,салкыннарда да эшне туктатмыйча айдан артык 30 нчы декабрьгә кадәр эшләделәр.Бәйрәмдә ял итеп алдылар,бу көннәрдә эшне дәвам итәчәкләр. Ник соң башлаганнар дигән сораулар туганын беләм.Беренчедән зур суммалы эшне бары тик аукционга куеп , тендор аша гына эшләргә ярый.Аның өчен айдан артык вакыт үтә.Аукционда откан подрядчик кына бу эшне башкару хокукына ия була.Икенчедән.мондый төр эшне салкын вакытта ,җирләрне катыргач эшләү уңайрак.
     Күпернең өске ягын агач-куаклар басып киткәнен күрәбез,су җәелгәч алар су өчендә калачак.Шуңа күрә безгә бу агач-талларны кисеп чистарту эшен  дә планлаштырырга кирәк булачак.
          Шулай итеп ,2016 елда авыл җирлегендә үзебездән җыелган 313500 сум,шуңа өстәп республикадан бирелгән 1 млн 254 мең сум күләмендә субсидия, барлыгы 1млн 567500мең сум күләмендә үзара салым акчасына  планга кертелгән эшләр тулысынча башкарылды . Бу эшләрнең сметага туры китереп башкару-башкарылмавын районда төзелгән комиссия килеп тикшереп , материалларны санап, эшне кабул итеп алганнан соң гына,эшне башкарган оешмаларга казначылык аркылы  узара салым акчалары күчерелеп бетте.Акчалар бер кешенең дә кулында булмады,бары тик счеттан-счетка күчерү юлы белән башкарылды.Ике ел эчендә халыктан 638500 сум акча җыелып ,шуңа өстәп республикадан 2 млн 554 мең сум субсидия бирелеп,безнең җирлектә 3млн 192 мең 500 сумлык эш башкарылды.
Үзара салым программасы гамәлдә булмаса,бу эшләр башкарылмас та иде. Әлеге программа-авыл халкының проблемаларын хәл итү өчен менә дигән ярдәм икәнен беркем дә инкарь итмәс ,мөгаен.   Монда утырган  һәркемнең  бу эшкә минем дә, яки минем гаиләмнең дә күпмедер өлеше керде бит   әйтергә хакы бар.

 20 нче ноябрьдә янә референдум үткәрүнең сәбәбе шунда: 2017елда дәүләт вәгъдә иткән субсидияләрне иртәрәк алу һәм җәй аенда башкарылырга тиешле эшләрне көзгә-кышка  калдырмыйча төгәлләү өчен. Чөнки җирле үзидарәләргә субсидия акчалары көз көне генә килеп ирешә иде.Алга  таба модый референдумнар ноябрь аеның өченче якшәмбесендә узачак.
  20 нче ноябрьдә узган  референдумда исемлеккә кергән  634 кешенең 98,26 % ы катнашты һәм аларның 99,52% ы “әйе” дип тавыш бирде. Референдумда 11 кеше катнашмады,3 кеше каршы тавыш бирде.         
Исемлеккә кертелгән  634 кешедән 500 сум күләмендә 317000 сум акча җыелырга тиеш. Республика 4 тапкыр арттырып 1 млн 268 мен сум күләмендә субсидия  биргәннән соң аның күләме  1 млн 585 мең сум булачак.    
          Бүгенге көнгә  акчаның 95 % ы, ягъни 301000 сумы җыелды.Тагын 32 кешедән 16000 сум җыясы калды.Алдагы елларда бездә үзара салым акчасының түләнми калган очрагы юк,быел да матур гына җыеп бетерербез дип ышанам. 
Мин сезне 2017елда    үзара салым акчасына      планлаштырган эшләр белән таныштырып үтәм.       
планлаштырган эшләр
1. Урамны яктыртучы утларны ремонтлау .

Ел дәвамында яктырткычларны  ремонтлау,янган лампочкаларны алыштыру буенча эш алып бару дәвам итәчәк;
2. Авылны икегә бүлеп агучы елгада буаны плотина рәвешендә ныгытып эшләү ,тирә-юнен төзекләндерү  2017 ел планына да керү турында әйтеп уздым;
3.Ногманов Тәлгать абыйлар янындагы 50х30 метр зурлыгындагы күлне чистарту һәм тирәнәйтү;Бушулай ук соңгы елларда күтәрелә торган сорау иде;
4. Кирәк булган очракка дип су суыртучы насос алуны бер пункт итеп керттек;
5.Югары Кошман башнясына суны бер уровеньдә тотучы датчик урнаштыру ;Бу шулай ук мөһим ,чөнки югарыда урнашкан йортларда суның басымы кимү белән су килми башлый.
 6.Тишелгән очракта суүткәргеч трубаларны ремонтлау;
 7. Кошманда һәм урманчылыкта үзләренә тиешле суммага таш җәелгән юлларга ремонт ясау.Монда юл салу түгел,бик начар җирләрдә өлешчә ремонт күз алдында тотыла.
8.Кыш көне авыл эчендәге юлларны кардан чистарту; 
     Бу эшне декабрь аенда башлап җибәрдек инде,чөнки кар күп ява.Эшне Садриев Марат Риза улы белән килешү нигезендә эшлибез.Карны ХТЗ тракторында Асадуллин Райнур чистарта. Бүгенге көнгә 13 сәгатьлек эш башкарылды .
 9.Чүп-чар җыюны шулай ук бер пункт итеп керттек,чөнки свалканың үзендә  айга бер булса да,сез аяк астына түгеп киткән мусорны бер урынга җыярга кирәк.
Алдагы елдан аермалы буларак,бу юлы эшне башкару өчен таләп ителгән акча күләме алдан күрсәтелми.Смета булмаган килеш сумманы куясы кыен иде,республика җитәкчелеге моны аңлап законга үзгәреш кертте.Акча җитмәсә,кайсыдыр пункт эш калырга да мөмкин.Ә инде без аларны карарга кертмәгән булсак,теләсәк тә үзара салым акчасына башкара алмыйбыз.

Булып узган референдумнарда актив катнашкан барлык авылдашларыма,авылда җәйге чорда гына яшәүчеләргә,битараф булмаган якташларыбызга рәхмәтемне белдерәм.Үз проблемаларыбызны хәл итәргә бергәләп алынмасак,безнең өчен моны беркем дә эшләмәячәк.Әлбәттә,бөтен кирәк әйберне дә ике елда гына эшләп бетерү мөмкин түгел.Шуңа күрә авылларыбызның яшәешен яхшы якка үзгәртү мөмкинлегеннән файдаланып калыйк.
Президент Владимир Путин указы белән 2017 ел экология елы дип игълан ителде.Татарстан Президенты Рөстәм Миңнеханов исә Республикада экология һәм җәмәгать урыннары елын үткәрү турында указ имзалады.Димәк,хәзер инде бөтен ил белән тагын бер экологик юнәлешле елга аяк бастык.Авылларны төзек һәм чиста тоту беркайчан да мөхимлеген югалтмый. Ел саен 1 апрельдән 1 июньгә кадәр торак пунктларны чистарту буенча икеайлык игълан ителә. Авылларны экологик яктан чиста тоту, чүп-чар түктермәү – иң авыр проблемаларның берсе булып кала бирә .

        .Үзегез ясаган чүплекне  үзегездән үк җыелган акчага чистарту турында әйтеп уздым.Ә бит ул акчаларга җирлек өчен кирәклерәк башка эш эшләп булыр иде.Әле шуннан соң да  чистарып бетәбез,башка чүп-чар түгелмәячәк дип гарантия кем бирә ала? Үз йортын,үз хуҗалыгын һәр кеше чистартып,ялт итеп тота, ә ни өчен авылны, кыр-басуларны,хәтта урман һәм посадкаларны чүп-чарга батырабыз?      Чүп-чарны вакытлыча капчыкларга жыеп торып, техника булганда чүп түгү урынына илтеп атып була бит югыйсә.Бу турыда кисәтеп, һәр хуҗалыкка кисәтү хатлары таратып,кул куйдырып чыктык.       Авыл җирлегендә чүп-чар түгү  урыны мәйданы җәелгәннән җәелә бара.   техника белән чүп түгәргә барган  кешенең эчкә узасы килми, кырыйга гына бушатып китә . Авыл җирлегенең  вакытында чүп-чарны бер урынга өйдереп бару өчен махсус техникасы юк.Барыбыз да чисталыкны ярата кебек, әмма  санитар икеайлык ел саен игълан ителсә дә,  чүпнең кимегәне юк . Киресенчә,машинасы белән, капчыгы-капчыгы белән көнкүреш калдыклары түгәргә туры килә.       Санитар икеайлык вакытында Кече Кошманда мәктәп коллективы, Олы Кошманда  авыл жирлеге Советы, китапханә, мәдәният йортында  эшләүчеләр  белән берничә машина чүп-чар жыйдык.  Минималь штраф күләме  2000 сумнан башлануын ,бу эш икенче кабатланса,5000 сум штраф бирелгәнен барыгыз да белә. Беркетмә төзелмәү авыл җирлеге чистарып тәртипкә кереп беткән дигән сүз түгел әле,ә бәлки безнең сезгә карата артык йомшак булганны аңлата.Безне чисталыкка штрафлар гына өйрәтерме? Чыннан да  шул чарадан башка без чистара алмабыз ахры.”Җыештырган җирдә түгел,чүпләмәгән җирдә чиста” дигән бик дөрес әйтем бар,шуны исегездән чыгармасагыз иде.
 Бюджет хезмәткәрләре көче белән авыл эчендәге һәм авыл кырыендагы чүп үләне үскән җирләр чистартылды,Кайбыч чигеннән Мөрәле чигенә кадәр булган төп юлны  берничә тапкыр чабып чистарттык.Бу эштә барлык хезмәткәрләр катнашты. Үзәккә илтүче авыл өчендәге юл кырыйларын яздан көзгә кадәр чистартып тордык. Юл кырыенда үскән талларны кистек . 

АВЫЛ ҖИРЛЕГЕНДӘ ДЕМОГРАФИК ХӘЛНЕҢ ТОРЫШЫ 


	
	2012
	2013
	2014
	2015
	2016

	Туучы балалар саны
	12


	7


	7


	7
	9

	Үлүчеләр
	17
	19
	22
	6
	7

	Кайтучылар
	14
	16
	31
	20
	14

	Китүчеләр
	13
	14
	19
	20
	11


МӘКТӘПКӘЧӘ ЯШЬТӘГЕ БАЛАЛАР САНЫ.

	
	2012
	2013
	2014
	2015
	2016

	Кошман авылы
	66
	55
	69
	72
	76

	Урсак урманчылыгы
	3
	4
	5
	1
	1

	Барлыгы
	69
	59
	74
	73
	77


Авыл җирлегендә демографик хәлнең торышын  уртача дип санарга була ,туучылар саны үлүчеләрдән  артыграк булды.2016 елда 9 бала дөньяга килде.Аларның икесе кыз, җидесе  ир балалар.Алдагы ел белән чагыштырганда 2 балага күбрәк.Ләкин 9 бала безнең җирлек  өчен  азрак  билгеле.Алдагы еллар белән чагыштырсак ,   2011 елда-14 бала ,2012 елда 12 бала туган иде.Балаларга Сәйдә,Камилә, Ризат,Раян,Самат,Нурсил,Сәмир,Аяз,Ислам  дигән исемнәр кушылды. Аларның берсе гаиләдә беренче бала,бишесе- икенче бала,өчесе-өченче бала булып дөньяга килде.
 Яшәү белән үлем бергә йөри , отчет елында 7 кешенең үлеме теркәлде, алдагы елда 6 иде, үлүчеләрнең уртача яше безнең авыл җирлегендә 80 яшь .
Үлүчеләрнең уртача яше.

	2010
	2011
	2012
	2013
	2014
	2015
	2016

	62,5
	74
	70
	75
	70,5
	70,5
	80


Үлүчеләрнең күбесе өлкән яшьтә, өч ир-ат, дүрт хатын-кыз.  7 үлемнең өчесе 55 кеше яши торган кечкенә генә урманчылыктан.        
      2016 елда  6  пар яңа  гаилә корды, аерылышучы гаиләләр юк    .  14 кеше кайтып урнашты, 11 кеше пропискадан төшеп китте. Бүгенге көндә авыл җирлегендә 820 кеше яши, алдагы ел белән чагыштырганда 6  кешегә артыграк.

Авыл җирлегендә яшәүчеләрнең уртача яше Кошман авылында 37 яшь,урманчылыкта-43 яшь.

МӘГАРИФ

 Кошман урта мәктәбендә 64 укучы белем ала, балалар бакчасына уртача 36 бала йөри.  .Мәктәп-авыл җирлегендәге иң зур коллективтан торган учреждение. Авыл җирлегендә оештырыла торган нинди генә эш ,нинди генә чара булмасын, мәктәп директоры Илмас Илдарович бернинди каршылыксыз, үзенең кул астында эшләүче коллектив һәм укучылар белән эшне оештырырга булыша.Әлбәттә,үзара аңлашып,килешеп эшләгәндә эшнең нәтиҗәсе дә әйбәт була.Мәктәп директорының чыгышын аерым тыңларбыз .  

                    КИБЕТЛӘРНЕҢ ЭШЧӘНЛЕГЕ

          Халыкка хезмәт күрсәтүче учреждениеләрнең эшен контрольләү – авыл җирлеге җитәкчелегенә йөкләнә .

     Кошман авылында    дүрт шәхси эшмәкәр Садриев Марат, Шәрәфиев Айдар, Гайнетдинов Алмаз, Гафиятуллин Сөләйман кибетләре  халыкка сәүдә хезмәте күрсәтә. Алар арасында Гайнетдинов Алмаз ачып җибәргән “Хыял” дип исем бирелгән хәләл ризыклар сатыла  торган кибет булуы күркәм күренеш.    Кирәкле товар белән кибетләр тәэмин ителгән, ипи сатуда эзеклекләр юк .Җыелышта гел күтәрелә торган “Арыш мае” кибете исә эшчәнлеген туктатты.
        Урсак урманчылыгында    товар һәм ипи  , килеп сату рәвешендә башкарыла. ТР Президенты Рөстәм Миннеханов куйган бурыч нигезендә кибетсез авылларга автолавкалар хезмәт күрсәтә башлады.Кайбычтан автолавка чәршәмбе,Мәлкидән пәнҗешәмбе көнне халыкка сәүдә хезмәте күрсәтә .Калган  көннәрдә шәхси эшмәкәр Сария азык-төлек һәм ипи сата.Эзеклек туганы юк.

                                      МӘДӘНИ ЧАРАЛАР

          Мәдәният йорты авыл җирлегендә күмәк мәдәни күңел ачуларның бердәнбер варианты булып кала.Моннан тыш,ул-мәдәни һәм заманча ял итү урыны гына түгел,ә җирле халыкның үзаңын формалаштыру нигезе дә . Әлбәттә,мәдәният йортының җыр-моңга,шигърияткә гашыйк,кул эшләренә оста кешеләрнең җыелу үзәгенә әверелдерү өчен эшне дөрес оештырырга кирәк.
           Мәдәният йорты җитәкчесе булып Гирфанова Ләйсән Әнвәр кызы эшли .Ел дәвамында бәйрәмнәр уңаеннан матур гына чаралар үткәрелеп килде.  
              Китапханәче Сафиуллина Гөлия Җәгфәр кызы үз эшен яратып,җаваплы башкаручы хезмәткәр. Аның тарафыннан хәзерләп, ел дәвамында үткәрелгән чаралар бихисап.Ул башкарган эшләре турында үзе сезнең каршыда хисап тотачак.  
          Узган елда истә калган вакыйгаларның берсе-Мордовиянең Ләмбрә авылында узган сабантуйда катнашу булды.Кайбыч районы бу Сабантуйда Татарстанның йөзен күрсәтте.Без мәктәп белән берлектә татар халкының көнкүрешен күрсәтүче йорт бизәп, Ләмбрәлеләрне атаклы Кошман юкасы белән чәй эчереп кайттык. 
Район сабан туенда “Кунакчыл татар йорты” күренешен ясадык,авылда Сабан туен зур хәзерлек белән уздырдык.Сабан туен уздыруда һәр хезмәткәрнең көче керде. 
       Мәдәният йортына күптән көтелгән бильярд алынды.Авыл җирлеге депутаты  Ибраһим Хәзрәт үзе уйнау белән генә чикләнми,җиңүчеләргә бүләкләр алып , бильярд  уены буенча ярышлар да оештыра.
 Хөрмәтле Альберт Илгизәрович! Районда сезнең тырышлыгыгыз белән  бик матур мәдәният йортлары барлыкка килде. Безнең мәдәният йортына да   капиталь ремонт ясауны ,вәгъдә ителгәнчә, 2018 ел планына кертүегезне зур ышаныч һәм өмет белән көтәбез.
СӘЛАМӘТЛЕКНЕ САКЛАУ

Модульле яңа фельдшер-акушерлык пунктында  ике хезмәткәр Шәрәфиева Рүзилә Мәгъсүм кызы һәм Әхмәтов Ирек Фәрит улы халыкка медицина ярдәме күрсәтәләр.   Урсак урманчылыгында яшәүчеләргә медицина ярдәме күрсәтү дә алар өстендә .  Фельдшер-акушерлык пунктында авыруларны дәвалау,профилактик эшчәнлек белән шөгыльләнү өчен бөтен шартлар тудырылган. Шуңа да хезмәткәрләрдән  авыруларга игътибарлы булулары, эшләрен тиешле дәрәҗәдә башкарулары таләп ителә.

Медицина учреждениесе җитәкчесенең чыгышын  аерым тынлап китәрбез.  

ЯШЬЛӘР БЕЛӘН ЭШ ,СПОРТ, АРМИЯ САФЛАРЫНА ЧАКЫРЫЛЫШ

Район үзәгендә бассейны белән бергә спорт-сәламәтләндерү комплексы ачылу барыбыз өчен дә зур куаныч.Биредә уңайлы шартларда рәхәтләнеп спорт белән шөгыльләнеп була. Авылдагы яшьләр дә, мәктәп укучылары да мәктәпнең спорт залыннан тыш,комплекска барып та  шөгыльләнәләр.Спорт өлкәсендә башлап йөрүче  Динар Гатауллин  һәм Сайранов Рушан  кебек егетләребез бар.   
	      Быел “Универсаль спорт мәйданчыклары төзү” программасы 
астында Кошман авылында 2млн 053,0 мең сумга төшкән 23х43 зурлыкта футбол кыры төзелеп ачылды. Яшьләр өчен спорт белән шөгыльләнергә менә дигән мөмкинлек тудырылды.1 нче июньдә ачылган спорт мәйданчыгында балалар да,яшьләр дә җәйге каникулларда  рәхәтләнеп футбол уйнадылар,сәламәтлекләрен ныгыттылар.Авылларның йөзен үзгәртүдәге тырышлыклары өчен әлбәттә,җитәкчеләргә рәхмәтлебез.



        Авыл җирлегендә   6 яшькә кадәр 71 бала, 6 яшьтән 17 яшькә кадәр 86 ,ә инде17 яшьтән  30 яшькә кадәр 141 кеше бар. 28  студентыбыз бар,алар төрле уку йортларында белем алалар.Шуларның  14е   югары белем бирүче уку йортларында укый.

Бүгенге көндә 4 егет армия сафларында  хезмәт итә.

	
	2012
	2013
	2014
	2015
	2016

	 Кошман
	2
	6
	5
	4
	4

	Урсак урманчылыгы
	-
	-
	-
	-
	-

	Барлыгы
	2
	6
	5
	4
	4


    Илдә барган сәяси вакыйгалар туган туфрагыңа,Ватаныңа карата мәхәббәт тәрбияләүнең ни дәрәҗәдә мөһим булуын ассызык лый. Соңгы елларда Ватанны саклау , армиядә хезмәт итүне үзенең мөһим бурычы итеп санаучы егетләр саны арта бара.2016 елда дүрт егет хәрби бурычларын үтәп исән-имин әйләнеп кайттылар.Язгы һәм көзге чакырылышта янә 4  егет армия сафларына китте.
Хәзерге вакытта Халитов Рөстәм Рафис  улы  Мәскәү  өлкәсе Чехов шәһәрендә элемтәгаскәрләрендә, Хәмидуллин Илдар Илшат улы  Омск шәһәрендә һава десанты  гаскәрләрендә, Назмутдинов Айрат Рөстәм улы Мәскәү өлкәсе Щелково районы Загорянский поселогында тимер юл  гаскәрләрендә,Гатиятуллин Ренат Зөфәр улы Кемерово өлкәсе Юрга шәһәрендә   хезмәт итә. Аларның әти-әниләренә илебез чикләрен сакларлык лаеклы уллар үстерүләре өчен рәхмәт әйтәбез ,егетләрнең исән-сау авылга әйләнеп кайтуларын телибез.

СОЦИАЛЬ ХЕЗМӘТ КҮРСӘТҮ

        Безнен жирлектә    227 пенсионер гомер кичерә.Авыл җирлегендә     Ветераннар Советын пенсионер-укытучы  Саттарова Гүзәлия Фәрит кызы җитәкли .Авыл җирлеге белән Ветераннар Советы тыгыз бәйләнештә торып эшли . Пенсия яшендәгеләр белән эшне оештыру турында  Гүзәлия Фәрит кызы үзе таныштырачак. 


Соңгы елларда эчүчелекне балигъ булмаган балалары булган әниләр арасында  юк дип әйтергә була.Исәптә торучы гаиләләр юк . Авылда 3гаиләдә инвалид балалар тәрбияләнә.
  
Яңа ел алдыннан авылдагы балалар бакчасына йөрмәүче 30 балага 9600 сумлык яңа ел бүләкләре тараттык.

Бөек Җиңүнең 71 еллыгы зур хәзерлек белән узды,күптөрле чаралар үткәрелде.
        Район үзәгендә 50,55,60,хәтта 65 ел бергә яшәүче парларны Рәйхан кафесына чакырып хөрмәтләү матур традициягә әйләнде.Район башлыгы Альберт Илгизәрович бу чараларда үзе катнашып,һәр гаиләгә матур теләкләрен әйтеп,Рәхмәт хаты һәм бүләкләрен тапшырды.2016 елда бу тантанада  50 ел бергә яшәгән Рәшидә һәм Габделхак Нәфыйковлар, Мәсгуть һәм Тәскирә Хәйретдиновлар, 55 ел парлы гомер кичерүче Вәсилә һәм Рифкать Сафиннар,60 ел яшәп,бриллиант туйларын билгеләп үткән Сахара һәм Мансур Шәрәфиевлар катнашты.Авыл җирлегендә парлы матур гомер юлы кичереп,  яшь гаиләләргә үрнәк күрсәтүче  гаиләләребез тагын да күбрәк булсын иде.

                 ХОКУК ТӘРТИБЕН САКЛАУ

           Авыл җирлеге җитәкчелеге эшенең тагын бер юнәлеше-үз территорияңдә хокук тәртибе үтәлешен тәэмин итү,яшьләрне хокукый яктан тәрбияләү,закон бозуларны профилактикалау.  Безнен авыл жирлегендә полициянең участок уполномоченные булып ел башында Воробьев Александр Владимирович   эшләсә,аның эшен Ногманов Раил Равил улы дәвам итте. Участок уполномоченные  белән авыл жирлеге  җитәкчелеге тыгыз бәйләнештә торып һәм килеп туган проблемаларны бергә хәл итеп эшләгәндә генә тынычлык һәм тәртипне саклап була.
 21 августта район  җирлегендә булып узган вакыйганы күпләр ишеткәндер ,егетләрнең авыл белән авыл арасында күмәкләшеп сугышырга әзерләнүе башка сыймаслык хәл булды.Әгәр дә полиция уяулык күрсәтмәгән булса,бу вакыйганың ахыры ничек төгәлләнгән булыр иде икән?Бәхеткә, анда безнең җирлектән егетләр юк иде. Ләкин тынычланырга иртә .Без,киң җәмәгатьчелек,безнең җирлектә дә мондый күңелсез хәлләр булмасын өчен кулга-кул тотынышып эшләргә тиешбез.Авыл җирлеге территориясендә эчүчелек кимесә дә, яраксыз спирт сатучылар   барлыгын барыбыз да беләбез.Барысын да тотып бетереп кенә булмый. Кеше гомере, хатыннарның  һәм балаларның күз яше барәбәренә керә торган ул акчалар кемгә нинди куаныч бирә икән .Бу турыда уйланырга җирлек бар.Хокук сагында эшләүче Раил Равилович   бүген сезнең каршыда чыгыш ясаячак. 

ЯНГЫН КУРКЫНЫЧСЫЗЛЫГЫ КАГЫЙДӘЛӘРЕНЕҢ ҮТӘЛЕШЕНЕҢ ТОРЫШЫ

         Янгыннар, ни кызганыч, күзәтелеп тора һәм алар тормышыбызга зур зыян сала, фаҗигаләргә китерә. 2016 елда безнең  авыл җирлегендә  янгын чыгу  очраклары күзәтелмәде. 
       Е дәвамында янгын сүндерү хезмәтендә эшләүче хезмәткәрләр белән берлектә күп кенә йортларда йөреп,тикшерү үткәрелде. Көнкүреш электр приборларын куллану кагыйдәләрен бозу,сафтан чыккан электр үткәргечтән файдалану очраклары бар.Төзек түгел мич, иске,чыбыгы күренеп торган электр уткәргеч, мич янына өелеп куелган утын-болар үзләре үк янгын чыгуга сәбәпче. Үзләренә үзләре куркыныч тудырган кешеләрне уттан саклап калып буламы? Бу мәсьәләдә сак булып, үзебезгә дә,тирә-күршеләргә дә куркыныч тудырмасак иде.Аянычлы хәлләр турында ишетеп торабыз.  Бигрәк тә үзләре генә яшәп ятучы, эчүчелек белән шөгыльләнүче ир-атларны карап торуны шул тирәдә яшәүчеләрдән дә сорар идем. Бу урында иминиятләштерү турында сүз алып бару мөһим дип саныйм.Янгын чыкканнан соң,йорт-җирнең бик аз суммага яки бөтенләй иминиятләштермәгәнлеге турында ишетәбез,ләкин эш узган була.Бу безнең җирлеккә дә кагыла,бу эшкә бармак аша караучылар бездә дә җитәрлек. Без шушы арада бөтен иминият компанияләреннән списоклар алып, авыл җирлегендә булган йортларга анализ ясадык.Кошман авыл җирлегендә исәптә булган 280 шәхси йорт хуҗаларының  40 гы йорт-милекләрен  иминиятләштерүне кирәк дип тапмаганнар.    
Кошман авыл җирлеге буенча иминиятләштерелмәгән йортлар исемлеге.

	№
	ИФ

	
	Кошман авылы

	1
	Шәрәфиев Айдар Мансурович

	2
	Сагунов Мәхмүт Мәсхүтович

	3
	Пестриков Владимир Фаритович

	4
	Кашапов Марат Хәлилович

	5
	Салахов Радик Хәлимович

	6
	Ахмадуллин Илнар Илдүсович

	7
	Шагидуллин Рифкәт Шәйхуллович

	8
	Халиков Салават Рифович

	9
	Сагитов Ильяс Хәбирович

	10
	Бикаев Әмир Галәтдинович

	11
	Исматов Сәйфулла Абдуллоевич

	12
	Халикова Гөлфия Мирзатзяновна

	13
	Нафиков Илдүс Хәлимович

	14
	Шакирова Фәнисә Мирзагитовна

	15
	Зарипова Сафиябану Габдрахмановна

	16
	Фаттахова Алсу Хамзовна

	17
	Аглиуллина Эльвира Исмагиловна

	18
	Насретдинова Рузания Галимовна

	19
	Фаттахова Сара Фаттаховна

	20
	Низамутдинов Фирдүс Харисович

	21
	Кадыров Ильшат Гәбделхакович

	22
	Сабиров Ибраһим Фәһимович

	23
	Сагирова Найлә Таһировна

	24
	Гарифуллин Хәлил Гарифуллович

	25
	Хәбибуллин Айдар Хәмбәлович

	26
	Сайранова Мөнирә Хәбибовна

	27
	Хәбибуллина Мөсәмирә Сәлимовна

	28
	Хамидуллин Фоат Хәлилович

	29
	Шигапов Ризатдин Ярхәмович

	30
	Фәйзуллин Тәлгәт Шәйхуллович

	31
	Гимадиева Рабига Амановна

	32
	Гарифуллин Марат Фәргәтович

	33
	Халитова Розалия Исмаиловна

	34
	Хикматуллина Бибинур Гараевна

	35
	Ахмадуллин Аглулла Ахмадуллович

	36
	Биктагиров Хәмзә Госманович

	37
	Аллаяров Марат Мәснәвиевич

	38
	Камалиева Разия Гыйлмановна 

	
	Урсак урманчылыгы поселогы

	39
	Казаков Михаил Константинович

	40
	Васильева Валентина Александровна

	41
	Хәмидуллин Мөсәвир Мөсәлимович

	42
	Замалутдинова Лена Хакимовна

	43
	Миннуллин Рафик Рахимуллович

	44
	Константинова Валентина Петровна

	45
	Юмагулов Хәсби Абзалович

	46
	Насыров Рузалит Хәтәмович

	47
	Пикушев Николай Иванович


Мин сездән елга бер тапкыр үзегезнең булган милкегезне мөмкин булганча зуррак суммага иминиятләштереп куюыгызны һәм уттан кулланганда бик тә сак булуыгызны сорыйм.

       Башняларның өчесе дә янгын машиналарына су алу өчен краннар,полугайкалар белән җиһазланган, су алу өчен 9 гидрант бар. 
ПРЕДПРИЯТИЕ ҺӘМ УЧРЕЖДЕНИЕ ҖИТӘКЧЕЛӘРЕ БЕЛӘН ҮЗАРА ЭШЧӘНЛЕК. ИГАНӘЧЕЛЕК  

     Авыл җирлеге Советы территориясендә “Ак Барс Кайбыч” агрофирмасының Кошман филиалы,“Садриев” крестьян-фермерлык хужалыгы һәм Урсак урманчылыгы   урнашкан. Җитәкчеләр белән үзара аңлашып  эшлибез. Бюджет хезмәткәрләре  көче белән  шактый гына   яфраказык хәзерләп тапшырдык.Агрофирма  җитәкчелеге һәр бәйрәмне уздырганда  иганәчелек ярдәме күрсәтте, кирәк чакта техника белән булышты .       Авыз ачтыру мәҗлесен  уздырырга ярдәмне Марат Садриев   , Корбан ашына мәчеткә халыкны Шагидуллин Рафис белән Садриев Айрат җыйдылар.Өлкәннәр көне безнең җирлектә бигрәк тә зурлап үткәрелде,чөнки пенсия яшендәге 225 авылдашын Өлкәннәр көне һәм Корбан бәйрәме уңаеннан Равил Гарәфетдин улы район үзәгенә ,үзенең  Рәйхан кафесына чакырып кунак итте.Мәдәният йортында Яңа ел уздыру өчен авылдагы шәхси кибет хужалары Сөләйман Гафиятуллин ,Айдар Шәрәфиев , Марат Садриев     матди ярдәм күрсәттеләр.Авылдашларым Олы һәм  Кече Кошман мәчетләренә дә булышып торалар.Кече Кошман мәчетендә алдагы елда да зур ремонт эшләре булган иде,отчет елында исә янә шактый гына эшләр башкарылды.Мәчеткә керү юлына брусчатка җәелеп стена,түбәләр белән веранда рәвешендә эшләнде.Мәчетне матур баганаларга урнаштырылган утлар яктыртып тора.Машиналар куя торган җиргә таш җәелде.Бу эшләргә барлыгы 177 мең 771 сум акча тотылган,шуның 40 меңен Садриев Айрат Риза улы биргән.Ә брусчатка,бордюр,утлар-болар барысы да Равил Гәрәфетдин улыннан . Калганы –халыктан кергән сәдака акчасы. Югары Кошманда зират янында  сәдака салу  урынын Садыйков Габделхак Хәй улы ярдәме белән анда эшләүче үзебезнең егетләр башкарып чыктылар.Мәчет янына машиналар кую өчен мөйдан ясалды,мәчеткә җыелган акчага аны тирәсе тотылды, планировкасын шулай ук Габделхак абый биргән техника ясады. Садыйков Габделхак Хәй улының төрле эшләр башкарганда,бигрәк тә суүткәргеч трубаларны ремонтлаганда  ярдәме бик зур,гомүмән соңгы елларда аның авыл җирлегендә башкарган күркәм эшләре санап бетергесез.
    Ә инде балалар өчен иң зур бүләкне Хәялиев Альберт Илдус улы ясады.Ул авыл уртасына балалар өчен бер дигән уен мөйданчыгы төзеп куйды. Май аеннан башлап кар яуганчы балалар шау-гөр килеп шунда уйнадылар.Быелгы җәйдә алардан да бәхетлерәк кеше булмагандыр.

Шулай ук ел саен Сабан туен үзебезнең җирлектә үсеп чыгып чын эш кешесе итеп таныткан,  егет-кызларның бүләкләре белән күңелле итеп уздырабыз. 2016 елда Сабантуйны үткәрүдә булышучыларны экранда күрәсез :

	
	Агрофирма 
	15000+ 

15 кг ит

	1
	Садыйков Габделхак
	10000

	2
	Хәялиев Альберт
	10000

	3
	Садриев Марат
	5000

	4
	Җәләлиев Равил
	5000

	5
	Шагидуллин Рафис
	5000

	6
	Сәгъдиев Альфир
	5000

	7
	Садриев Айрат
	3000

	8
	Шәрәфиев Илгиз Мансурович
	3000

	9
	Хәйретдинов Рәмис
	2000

	10
	Шәрәфиев Айдар
	2000

	11
	Гайнетдинов Алмаз
	2000

	12
	Шәрәфиев Илгиз Хәбирович
	2000

	13
	Камалеева Әминә
	2000

	14
	ООО “Молторг”
	3000

	15
	Хәйретдинов Айдар
	2000

	16
	Шагидуллин Фоат
	1000

	17
	Садриев Илшат
	1000

	19
	Хәйретдинов Альберт
	1000

	20
	Садриев Рөстәм
	1000

	21
	Гилязов Рафис
	1000

	22
	Гафиятуллин Сөләйман
	500

	24
	Сабиров Хәсән
	500

	
	Барлыгы
	82000


Игелекле гамәлләрнең иртә-киче булмаган кебек,зуры һәм вагы да юк.    Туган авыллары өчен җан атып торган бу олы йөрәкле егетләргә авыл халкы исеменнән рәхмәт сүзләрен җиткерәм.

 Игелекле эшләре белән авыл җирлеге үсешенә,төзекләндерүенә үз өлешләрен кертүче авылдашларыбызга Аллаһ тәгалә меңе белән кайтарсын.

ДИНИ ТӘРБИЯ

   Кошман – ике мәһәлләле авыл.   Авыл халкының дини белем алырга теләге зур,өлкән яшьтәгеләр белән бергә яшьләр һәм балалар да дин гыйлемен алырга омтыла.Укулар мәчет һәм мәдрәсәдә уза . Укыйсы килгән кешеләргә  мөмкинлекләр тагын да артты.Чөнки авылыбызда мәчет янәшәсендә дини белем йорты-мәдрәсә дә эшләп килә .  Биредә белем алу өчен бөтен мөмкинлекләр тудырылган. Иң мөһиме -укытучыларыбыз бар.  Балаларны кече яшьтән иманлы итеп тәрбияли алсак, хатын-кызларны,  ирләрне күбрәк дин юлына бастыра алсак, киләчәктә гомерләрен мәгънәсез шөгыль белән заяга уздыручылар азрак булыр иде. Бүгенге көндә ике мәхәлләдә дә укулар оештырылган.Хатын-кызлар,ир-атлар,кыз һәм ир балалар,барлыгы 94 кеше, төрле группаларда дин гыйлемен өйрәнәләр.
                АВЫЛ  ҖИРЛЕГЕНЕҢ ЭШЧӘНЛЕГЕ

Кошман авыл җирлеге  үзенең эшендә Уставка һәм “Россия Федерациясендә җирле үзидарәне оештыруның гомуми принциплары турында”дигән 131 Федераль Законга таянып эшли  . 

 Авыл җирлеге 7 округка бүленгән, һәр округта 5 елга        сайланган депутаты бар. 

   Отчет чорында 3 гражданнар  җыены һәм 7 авыл җирлеге Советы утырышлары узды. Депутатлар составыннан торган 4 комиссия оешып эшли.     Гражданнарны кабул итү көне булып сишәмбе, жомга   көннәре санала. Һәр гариза теркәлә, телдән мөрәҗәгатьләр язылып бара. Һәрберсен уңай якка хәл итәргә тырышабыз. 2016 нче елда барлыгы 14 граждан кабул итүдә  булган,  401 белешмә һәм 44 хужалык һәм йорт кенәгәләреннән күчермә ,10характеристика бирелгән   .     Шулай ук нотариаль хезмәтнең 5 төре авыл җирлегендә башкарыла.   Ышаныч язулары һәм васыятьнамәләр  язган өчен дәүләт пошлинасы авыл җирлеге счетына керә. Авыл җирлеге Советы кабул иткән һәр карар ,булган яңалыклар авыл җирлеге Советының махсус сайтына куелып бара. 
            18 нче сентябрьдә  Россия Федераөиясе Дәүләт Думасына  сайлаулар узды. Ул безнең авыл җирлегендә зур оешканлык белән белән үтте,Кошман сайлау участогы районда сайлаучылар саны күп булуы белән аерылып тора.Сайлауда халык актив катнашты,585 сайлаучының 574е,ягъни 95 % ы  сайлауда катнашты һәм аларның  96 % ы Россия Федерациясе Думасына  “Бердәм Россия “ партиясе тарафыннан күрсәтелгән кандидат-Илдар Ирек улы Гыйлметдиновны, 95 % ы “Бердәм Россия “ партиясен яклап тавыш бирде.
РОССИЯ ФЕДЕРАЦИЯСЕ ДӘҮЛӘТ ДУМАСЫНА ДЕПУТАТЛАР  САЙЛАУ БУЕНЧА АЕРЫМ ИСЕМЛЕК БЕЛӘН ТАВЫШ БИРҮ НӘТИҖӘЛӘРЕ
	Кандидатлар исемлеге
	Сайлау

чылар саны
	Тавыш

бирүчеләр барлыгы 
	“әйе”
	“каршы”
	%

	Гильмутдинов И.И.
	585
	571
	543
	28
	0,95

	Карымов
	585
	571
	2
	569
	0,003

	Миргалимов Х.Г.
	585
	571
	25
	546
	0,04

	Шамсутдинов
	585
	571
	1
	570
	0,001


РОССИЯ ФЕДЕРАЦИЯСЕ ДӘҮЛӘТ ДУМАСЫНА ДЕПУТАТЛАР  САЙЛАУ БУЕНЧА ПАРТИЯ ИСЕМЛЕГЕ БЕЛӘН ТАВЫШ БИРҮ НӘТИҖӘЛӘРЕ

	Партияләр исемлеге
	Сайлау

чылар саны
	Тавыш

бирүчеләр барлыгы 
	“әйе”
	“каршы”
	%

	Бердәм Россия
	585
	574
	546
	28
	0,95

	КПРФ
	585
	574
	25
	549
	0,04

	Коммунисты России
	585
	574
	2
	572
	0,003

	Рост
	585
	574
	1
	573
	0,001


Сайлау нәтиҗәләре халкымның Татарстан Президенты Рөстәм Миннехановка булган ышанычын, хөрмәтен күрсәтте.Чөнки Президентыбыз “Бердәм Россия” республика төркеменең партия исемлеге лидеры булды.Бу сайлауларда  “Бердәм Россия “ партиясе күрсәткән кандидатларның җиңүе Татарстанда, районыбызда,авыл җирлекләрендә барган матур үзгәрешләрнең нәтиҗәсе .Әлбәттә,безнең җирлектә программа буенча башкарылган эшләр -безгә Президент бүләге ул.    Сайлау кампаниясе вакытында эшләгән сайлау комиссиясенең председателе һәм секретарена ,аның членнарына, һәр йортка кереп,аңлату эше алып барган агитаторларга, спонсорлык ярдәме күрсәткән агрофирма җитекчелегенә,һәм зур оешканлык,матур  сайлау нәтиҗәләре күрсәткән ,бердәмлек өчен тавыш биргән халкыма зур рәхмәтемне белдерәм.
            Район күләмендә 17 авыл җирлеге арасында уза торган рейтингта безнең авыл җирлеге  менә инде берничә ел рәттән    нәтиҗәләр буенча  1 нче  урында.     Рейтингта  эшчәнлеккә бәя 15 төр буенча, ягъни социаль-икътисади үсешкә карап куела.   Рейтингтагы алдынгы урын ул-муниципаль берәмлекнең һәм авыл җирлегендәге яшәүче халыкның уртак тырышлыгы нәтиҗәсе.
           Экраннан күргәнегезчә ,отчет елында безнең җирлектә, федераль һәм республика программалары нигезендә 5 млн 268 мең сумлык  эш башкарылган.2017 елда 2 млн 108мең сумлык инвестиция кертелә
2016 елда Кошман авыл җирлегендә эшләгән федераль һәм республика программалары
	“Универсаль спорт мәйданчыклары төзү”
	23х43 зурлыкта футбол кыры
	2млн 053,0

	Юл төзелеше
	1.Тукай урамы 350 м
2.Мәктәп урамы +Үзәк урамның бер өлеше 2271 кв.м.(асфальт)
	1 млн 400,0
1 млн 490,0


	Урамны яктыртучы утларны төзекләндерү
	Кече Кошман авылы
	325,0


2017елда Кошман авыл җирлегендә эшләячәк федераль һәм республика программалары

	Авылда яшәүче яшь гаиләләрнең һәм яшь белгечләрнең торак шартларын яхшырту”
	7 гаилә чиратта 
	

	Юл төзелеше
	1. Мәктәп урамы 330 м
2.Мәктәп капкасыннан алып 98 м һәм мәктәп алды мәйданына 452 кв.м.асфальтка ремонт
	1 млн 366,0
742,0




Авылларның социаль йөзен үзгәртүгә,халыкның тормышын җиңеләйтүгә юнәлдерелгән төрле программалар Президентыбыз кулы белән тормышка ашырылса да,нинди төзелешнең кайсы авылда мөһимлеген район башлыгы хәл итә.Хөрмәтле Альберт Илгизәрович!Районда авыллар саны бихисап.Шулай да  безнең авыл җирлегенә булган игътибарыгыз өчен, 2016 елда планга кертелгән эшләрне башкарып чыгуда ярдәмегез өчен  Сезгә барлык халык исеменнән рәхмәт сүзләрен җиткерергә рөхсәт итегез.
2017 елда безнең алда үзара салым акчасына һәм бу акчага кушылып республикадан биреләчәк субсидия акчасына планлаштырылган эшләрне тулысынча башкару бурычы тора.

     Үзегез күргәнчә, авыл жирлеге Советының эшчәнлеге күпкырлы. Ә бу эшчәнлекне тиешле югарылыкта оештыру өчен барыбызның да бердәм булуы кирәк. Бергә-бергә алда торган эшләрне дә үтәрбез дип ышанам.  

Игътибарыгыз өчен рәхмәт.

